
Ya evîndar

Herê ez bêriya te dikim. Ez xwe

Ji destê xwe winda dixim,

Bê hêvî bidestbixînim

Tiştê nêzîkî min tê mîna ji balî te

Rast û jixwebawer û herdem.

... Ew wextên ha: Ax çiqasî ez yek bûm,

Titiştî nedibangand û titişt bi min re nedixinizî;

Bêpêjniya min ya kevirekî bû,

Di ser re kaniyê pistepista xwe vediajot.

Lê di van heftiyên buharê de

Tiştekî ez navbirandim

Ji orta sala nebîrbirî tarî.

Tiştekî jiyana min î germî reben

Xiste destê bêvankesî,

Ewê nizane gelo do 

Ez çi bûm hîn.

Tenêtî

Tenêtî mîna baranê ye.

Ji derya hildikişe rûberî êvaran;

Ji deştên dûr û hiştî,

Diçe ezmanê timm bi tenêtiyê têr e.

Û pêşî ji ezman bi bajar de dibare.

Dibare seetên mêrjinî,

Çaxa zikak tev dadiçin sibehê

Û çaxa laşên titişt nepeydandin,

Xapyayî û xemgîn dev ji hev berdidin;

Û çaxa mirovên ji hev dikînin,

Razên gerek di nav cihekî de:

Wî çaxî tenêtî bi çeman re vediçe...

Strana stûna wêneyan

Li ku ye, ewê wa min dievîne, da bo min

Dest ji jiyana xwe î şêrîn berde?

Eger kesek bo min xwe di derya werbike,

Wilo ezê ji kevir 

Li jiyanê, li jiyanê birizgarim.

Ez wa pirr bêriya xwîna xumîn dikim;

Kevir wa bêdeng e.

Ez xewnên jiyanê dibînim: jiyan xweş e.

Gelo kesek mêrxasî li ba heye,

Di rêya wî re bişiyarim?

Û carekê çaxa li jiyanê bim,

Ya dê zêriyan tevan bide min,-

----------------------------------

Wisa ez dê tenê

Bigirîm, bigirîm bo kevirê xwe.

Çi sûdê xwîna min dadigihêj min, 

Wexta ew bistewe mîna 

Badeyê?

Belê nikaribe ji deryayê ban ewê han bike,

Yê pirrtirîn ji min hezkir.

Payîz

Pell diweşin, diweşin wek ji dûr ve,

Wek li ezmanan baxine dûr diçilmisin

Ew madtirş diweşin.

Û di şevan de erda giran diweşe 

Ji stêrkan tevan bi ser tenêtiyê de.

Em tev diweşin. Ev destê han li vir diweşe.

Û ji xwe re li yê din binere: weşandin di hertiştî de ye.

Û belê yek li wir e, yê vê weşandinê

Bêdawî nazik di destên xwe de digire. 

Helbestvan

Xwe didûrînî ji min, tu çaxjimêr.

Di min de dikole birînan 

Baskê lêxistina te.

Tenê me: bi devê xwe 

Çi bikim?

Bi şeva xwe? 

Bi roja xwe ?

Nîne ti yara min 

Ti mal

Ti war nîne bijîm lê

Tişt tev 

Ên didim wan xwe 

Didewlemendin  

Û hejar min dihêlin.

Gazin

Ax çipirr hertişt dûr e

Û jizûve vebihuriye.

Dibawerim, stêr,

Ya ji wê biriqandinê digirim,

Ji hezarsalan ve mirî ye.

Dibawerim, di qeyik de,

Yê vebihurî,

Min tiştekî tirsnak bihîst.

Li malê seet

Tingiya...

Li kîjan malê?

Dixwazim ji dilê xwe derkevim

Bi berê ezmanên mezin ve.

Dixwazim bilimêjim.

Û yek ji stêrkan gişan

Divê hîn hebe.

Dibawerim, ez wê dinasim,

Ya tenê 

Jiya, -

Ya wek bajarekî spî

Li dawiya tîrêjekê li ezmanan radiweste...

Dawiya payîzê

Ez dibînim ji demekê ve,

Çawa hertişt xwe vediguhere.

Tişteke radibe û têkiliyan diduristîne

Û dikuje û diêşîne.

Ji çaxekê ta çaxekê 

Gulistan giş ne ew bixwe ne;

Ji yên zer ta dahilweşîna hêdî ya ên zer:

Çipirr rê bo min dirêj bû.

Aniha li yên vala me

Û di rêzrêyên daran tevan re ditemaşim.

Bibêje ta bi deryayên dûr

Dikarim ezmanê pêşî yê dijwarî

Asê bibînim. 

Cîran

Kemença xerîb, ma bi dû min de têyî?

Li çipirr bajarên dûr derştexilî

Şeva te yî bitenê bi a min re?

Bi sedan te dimûzîkînin? Yek tenê te dimûzîkîne?

Gelo ma nînin li bajarên mezin tevan

Kesên bêyî te,

Xwe dê di çeman dawerkiribana?

Û çima timî xwe li min digirî?

Çima timî ez cîranê wan im,

Ewên bitiris te dizorînin, da tu binalî

Û vebibêjî: jiyan dijwartir e

Ji dijwariya tiştan gişan.

Bûk

Gazî min bike, evîndaro, bilind min bigazîne!

Nehêle bûka te wa dirêj li ber pencerê bisekine.

Li şiverêkên kevnar yên rêzên darên çinaran

Nema êvar hêşiyartê:

Ew vala ne.

Û eger tu neyêt di xaniyê şevînî de

Min bi dengê xwe nexilqînî,

Wilo divêt ez xwe ji destên xwe

Bi ser baxên şînê tarî de

Birijînim... 

Bibîranîn

Û li bende yî tu, hêviyî wî tiştî,

Yê jiyana te bêtixûb dipirrîne;

Ewê xurt, mezin,

Şiyariya keviran,

Kûrahiyan, bi ber te de veguhestî.

Diçirisin di refikên kitêban de

Cildine zêrîn û qehweyî;

Û tu li ser welatine, li wan birêveketî, diponijî,

Li ser wêneyan, li ser fistanên 

Pîrekine jinûve winadkirî.

Û wî çaxî bi carekê re tu dizanî: hertişt bû ev.

Tu xwe dibilindînî, û li pêş te disekine

Tirs û qelafet û limêja

Salekê veçûyî.

Bêdengî

Dibihîzî, hezkiriyê, ez destan dibilindînim-

Dibihîzî tu: xuşîn bi wan dikeve...

Kîjan tevgerên tenêmayekî 

Li wan nayête guhdarîkirin ji aliyê pirr tiştan ve?

Tu dibihîzî, hezkiriyê, digirim çermikên çavan,

Û ev jî pêjneke ta bi te ye.

Dibihîzî tu, hezkiriyê, ez bilinddikim wan dîsa...

... Lê çima tu ne li vir î.

Şopa liva min ya herî biçûk

Di bêdengiya hevirmêş de xuya dimîne;

Netêkbar hestliva herî lawaz 

Li ser perda vezilandî ya dûrahiyê

Dewsa xwe dihêle.

Li ser hilmên sînga min 

Stêrk xwe bijêr û jordixînin.

Bi balî lêvên min de xweşbîn tênê vexwargehî,

Û ez nasdikim destmovikên

Melayketine dûr.

Tenê ya wê diramim: Te 

Nabînim.

